
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»  ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Ֆինանսների նախարարություն
	05.12.2023թ.

	
	N 01/8-3/23447-2023

	ՀՀ ֆինանսների նախարարությունը քննարկել է Ձեր` 17.11.2023թ. N 1114/60548-23 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության արտաքին գործերի նախարարությանը գումար հատկացնելու մասին» ՀՀ կառավարության որոշման նախագիծը, որով նախատեսվում է ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի միջոցների հաշվին ՀՀ արտաքին գործերի նախարարությանը հատկացնել շուրջ 302.9 մլն դրամ՝ ս.թ. դեկտեմբեր 14-15-ը Հայաստանում Դեպի ծով ելք չունեցող զարգացող երկրների նախարարական հանդիպում կազմակերպելու նպատակով, և հայտնում է, որ 2023 թվականի նոյեմբերի 28-ի դրությամբ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի միջոցներն արդեն իսկ ծանրաբեռնված են ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով: Ելնելով վերոգրյալից, առաջարկում ենք Դեպի ծով ելք չունեցող զարգացող երկրների նախարարական հանդիպումը կազմակերպելու նպատակով գումար հատկացնելու հարցը դիտարկել ՀՀ կառավարության առաջնահերթությունների տեսանկյունից:
Նախագծով պահանջվող գումարի չափի վերաբերյալ առաջարկություն հնարավոր կլինի ներկայացնել նախահաշվով նախատեսված ծախսերի հաշվարկման վերաբերյալ համապատասխան հիմնավորումների առկայության դեպքում, մասնավորապես, հրավիրյալ պատվիրակությունների կազմերի և դրանց անդամների քանակի, դահլիճների վարձակալության, այլ ծառայությունների ձեռքբերման ծավալների վերաբերյալ: 
Բացի այդ, կից ներկայացված հիմնավորման համաձայն, միջոցառումը կազմակերպվում է ՄԱԿ հովանու ներքո, ուստի, առաջարկում ենք հստակեցնել վերոհիշյալ միջոցառման կազմակերպման նպատակով ՄԱԿ-ի կողմից իրականացվող ծախսերի շրջանակը և քննարկել նախահաշվով նախատեսված ծախսերը կրճատելու հնարավորությունը:














Միաժամանակ, Նախագծում առկա տեխնիկական բնույթի շտկումների վերաբերյալ  հայտնում ենք, որ Նախագծի 4-րդ հավելվածում անհրաժեշտ է ճշտել ներկայացուցչական ծառայություններ գնման առարկայի ԳՄԱ կոդը՝ նշելով 79111200/2:
	

































Ընդունվել է, 
նախագիծը լրամշակվել է՝ կապված հրավիրյալ երկրների պատվիրակությունների և դրանց անդամների քանակի, ինչպես նաև միջոցառման տեխնիկական սպասարկման որոշակի ճշգրտումների արդյունքներով:


Չի ընդունվել
ՄԱԿ-ում ընդունված պրակտիկայի համաձայն՝ անդամ երկրների և ՄԱԿ քարտուղարության կողմից համատեղ կազմակերպվող միջոցառումների ընթացքում կողմերի պարտականությունները բաշխվում են հետևյալ կերպ՝ հյուրընկալող երկրի կառավարությունը ստանձնում է ֆինանսական և կազմակերպչական աշխատանքների իրականացումը, մինչդեռ՝ ՄԱԿ-ն ապահովում է բովանդակային մասը՝ հայեցակարգի և օրակարգի կազմում, խոսնակների հավաքագրում և այլն: Կողմերի համաձայնությամբ երբեմն միջոցառման ֆինանսավորման նպատակով կարող են ներգրավվել դոնորներ: Տվյալ պարագայում, կազմվել է միջոցառման հյուրընկալման մասին պայմանագիր ՀՀ և ՄԱԿ-ի միջև, որը նախապես փոխանցվել է Վարչապետի աշխատակազմ՝ ստորագրելու համար համաձայնություն ստանալու նպատակով: 

Ընդունվել է, 
[bookmark: _GoBack]անվանացանկը խմբագրվել է 




